
ГОЛОС  САМУРА

 ВАЖИБЛУ  ПРОЕКТАЛАТАЙ жуьмя юкъуз,
РД- дин Правительстводин
председателдин замести-
тель, республикадин образо-
ваниедин ва илимдин ми-
нистр Уммупазиль Омарова-
ди 20I9- йисуз «Хуьруьн ма-
лим» проект тамамарзавай
гьалдиз къимет гузвай сове-
щание кьиле тухвана.

Совещаниедал хуьрериз
кIвалахиз къвезвай малим-
риз «Яшамиш жедай чка
къачун патал чара ийизвай
пулдин такьатрин гьакъин-
дай» РД- дин Правительство-
ди кьабулнавай къарардиз
кьетIен фикир гана.

Уммупазиль Омаровади
къейд авурвал; -Гьар йисуз 2
агъзур студентди малимви-
лин пешекарвал кIелзава,
абурукай вад виш кас кьилин
образование гвайбур я. ВУЗ-
рин выпускникар кIвалахрал
эцигдайла, абуру кIелнавай
рекьяй ваъ маса пешеяр хкя-
зава. Къенин юкъуз малим-
рин эксиквал лап важиблу
месэладиз элкъвенва. Ма-
лимри чпи кIелнавай рекье
кIвалахун патал абур стиму-
лироватна кIанда.

Гуьгъуьнлай вице-пре-
мьерди хабар гайивал, къа-
рарда къалурнавайвал, гьар
малимдиз са сеферда гузвай
выплата яз, кIвал къачудай

миллион манат чара ийизва.
Икьрарда къалурнавайвал,
абуру вад йисуз хуьруьн чка-
да кIвалахна кIанзава. Ихьтин
социальный къуват гун, мали-
мар хуьрериз желб авунин ва

хуьрерин школайра амукьу-
нин мураддалди ийизва.

Зампреддин гафарай акваз-
вайвал, иллаки инглис чIалан
малимрин эксиквал ава. 2022-
йисуз Россияда и предмет ЕГЭ
вахкудай мажбури предмет-
рик акатда.

- Хуьрериз кIвалахиз къвез-
вай малимрилай гзаф
кIвалахар аслу жеда. Яни абур
чпин хиве авай везифаяр

суьргуьндиз рекье тунвайбу-
ру хьиз ваъ, чпин пешедин
важиблувал гьиссна, обще-
стводиз хийир гудай рекье-
рихъ ялна кIанда, – алава
хъувуна министрди.

Тамамарзавай «Хуьруьн
малим» проектдин гьакъин-
дай информация СКФО- дин
образованиедин вири мини-
стерствойриз рекье твада.

Эхирдай Уммупазиль
Омаровади, тамамарзавай
къуллугъдин органрин ва
ВУЗ- рин векилриз и жигьет-
дай тухузвай кIвалах гужлу
авуниз эвер гана.

ГАТУН варцар алукьнава.
Школайрай ахъайнавай
аялар патал и вахт халис су-
вариз элкъвезва.  Патара
авай чи районэгьлияр, дагъ-
устанвияр гатун вахтунда яр-
гъарай иниз хквезва, гьуьле-
рал эхъуьнар ийида, ял яда
лугьуз.  Амма гьина ял
язаватIани, сифте нубатда а
чкадин экологиядиз, сани-
тарный гьалариз фикир гана
кIанда. Эгера «Эхъуьн къа-
дагъа я», кхьенвай малума-
тар алатIа, абурун истеми-
шунрал амал авунин чарасуз-
вал ава. Алатай йисуз Дагъ-
устанда эхъуьнардай сезон
башламишайдалай кьулухъ
I2 кас батмиш хьанва. Ихьтин
мусибатдин статистикадин
шагьидар хьанвай Республи-
кадин МЧС- дин Управлени-

  Мукъаят  хьана кIанда
еди чи халкьдиз ва къвезвай
мугьманриз  мукъаят хьуниз
эвер гузва. Амма садазни и ма-
луматрихъ яб гуз кIанзавач.
Чпин сагъламвал, уьмуьр чпин
гъиле авайди рикIелай ракъур-
зава. Гзаф дуьшуьшра элкъве-
на хкведай къуватар бес тахь-
уни, кIвачIерикай чил хкатайла
теспача хьуни, зарб лепейри
рикIелай тефидай дуьшуьш-
рихъ гъизва. Яд элкъвезвай
чкайрив агатайла гьасятда  цин
кIаниз чIугвазва. Дуьзгуьн сир-
нав ийизвай касдивайни гьами-
ша цихъ галаз женг тухуз
алакьзавач. Ял тунвай резин-
дин чархарал, месерал алаз
сирнавзава, ахпа абур кьезил
шейэр тирвиляй гару яна яргъ-
ариз тухузва ва гзаф вахтара
абур элкъвезва. Ихьтин дуь-
шуьшра къерехда авайбурун

куьмек агакьдалди абур бат-
миш жезва. ЧIехибур гьуь-
луьз гьахьна, гъвечIи аялар,
вахар, стхаяр цин къерехда
текдиз тур ва абур хатадай
алукьна  къениз яд фейи дуь-
шуьшарни малум я. Пияндиз
циз гьахьзава, атай лепеди
яна кIвачIер хкудна ачух
гьуьлуьхъди тухвай дуьшуь-
шарни хьана .

Гьурметлу диде–бубаяр,
куь саймазвилин, мукъаят-
сузвилин нетижада рикIелай
тефидай бедбахтвилер гъиз-
ва. Иниз килигна сифте ну-
батда санитарный гьалариз
фикир гун, жувахъ галай
чIехи гъвечIидал мукъаят
хьун чарасуз я. Бубайрин ми-
салда лугьузвайвал цихъни,
цIухъ галаз гьуьжет жедач.
Ша чна гьалалвилелди ял
ягъуникай лезет хкудин.

                              ЖАННА.

И ЙИКЪАРА чав мад са
шад хабар агакьна. Алай йи-
сан I0- июндилай I4- июн-

  ШАД  ХАБАР
СПОРТ

далди Анапа шегьерда Грэп-
плингдай ва ММА- дай дуьнь-
ядин кубокдин турнир кьиле

фена. Грэплингдай чи рай-
онэгьли Шамил Абдулаев
заланвилин категориядай
(55кг) гъалибчи яз экъечIна
I- чкадиз лайихлу хьана ва
адан тренер Садир Айвазо-
ва бразильский Джиу–
Джитсу вили чIул къачуна.

Им чи кьегьал хва  Сади-
ран нубатдин агалкьун я.
Япарал заланбурун арада
самбодай кьиле фейи  Рос-
сиядин чемпионатда Садир
Айвазован тербиячи Назим
Саидова вичин заланвилин
категорияда (57кг) Россия-
дин Чемпионвилин тIвар
къазанмишна.

Чна тренердиз ва жегьил
спортсменриз хьанвай агал-
кьун м убаракзава ,  къуй
квехъ чандин мягькем сагъ-
вал ва хкянавай спортдин
рекье гьар сеферда пьеде-
сталдин вини кIарариз хкаж
жедай гьевес ва къуватар
хьурай.

ЦIИЙИ ТIВАРАР

КЪАФЛАНОВА Майя Абумислимовна 1977- йисуз
Самур хуьре чIехи хизанда дидедиз хьана. Самур хуь-
руьн юкьван школа акьалтIарай 1998- йисуз Дербент
шегьерда педколледждиз кIелиз фена. Ам хъсан къи-
метралди акьалтIарна. Адалай инихъ Къафланова
Маяди Самур хуьруьн юкьван школада малимвиле
кIвалахзава. Ада вичин вири къуватар чIехи жезвай
несил кIвачел ахкьалдарун патал эцигнава.

ГъвечIи чIавалай шииррал, гьикаяйрал гзаф рикI
алай малимди гележегда вичини гьа жанрайрай эсе-
рар кхьиз башламишна. Хейлин йисара ахварик квай
алакьунар школада кьиле физвай жуьреба-жуьре ли-
тературадин конкурсри уяхарна, малимдин яратми-
шунрин рехъ ачухарна. Алай вахтунда Къафланова
Майяди шиирар ва гьакI гьикаяяр кхьизва. Ада вичин
эсерралди чаз вичиз лезги чIал багьа ва играми
савкьват тирди тестикьарзава.

Агъадихъ чна куьн, жегьил шаирдин къелемдикай
хкатнавай са шумуд шиирдихъ галаз танишарзава.

ХЪСАН  МАЛИМНИ  Я, ШАИРНИ...

МАРФ
Къвазва куьлуьз марф
Югъ-йиф талгьана.
Рахазва чlутхвар
Галат тахьана.

Архайин инсан
Къатканва месик.
Авач дерди-кар,
Квач тади рикlик.

Хипер гвай чубан
Хьанва лап кlубан.
Таза як, ниси
Тухузва рикlи.

Марф хкатунал
Вил ала зи.
Бес гьикьван хьурай?
кlвахьиз чаз тlили.

Алахьай юкъуз,
Жедач чун икрагь.
Кlвалах гьар юкъуз
Ийида куьтягь.

Марфар куьтягь жез,
Экъечlда векьер.
Дергесрив къугъваз
Эгечlда эллер.

Жегьил рушарик
Акатда дамах.
Гадаяр викlегь
Жеда чаз даях.

ДУЬНЬЯ
Садбуруз гайи, садбур кайи,
Садбур тахай, садбур хайи,
Садбур чими, садбур къайи
Вучиз адалатсуз я, дуьнья?

Кесиб инсан ваз аквач виле,
Гафар адан фидач ише.
Виринра ам жеда фяле
Гьакl гьавайда визвай, дуьнья!

Кlани яр патал чан эцигай,
Вичиз кlанид кьисмет тахьай,
Гьич садрани энгел тахьай,
Кьадар-кьисмет тагай, дуьнья!

Садбуруз вуна гуда девлет,
Садбур вуна ийиз нефрет.
Кlани ярдиз дакlан кьисмет
Вучиз гуда вуна, дуьнья?

Гьакl гьавайда гьарай-эвер,
Рахун-луькlуьн куьз герек я?
Яд акалдай инсан тежер,
Ажугълу яз фидай дуьнья!

ВАТАН
Гьар инсандиз ава Ватан.
Хайи чил, дидедин макан.
Зегьмет чlугваз чилел гьадан,
Ери-бине кутада хъсан.

Ватан туна фейи инсан,
Жеда вичел гьамиша пашман.

Чарадан гаф, накъвар вилин,
Кими жедач чинал адан.

ДИДЕДИЗ
Вилер чlулав- мержен хутар,
Пlузарар ви- къизилгуьлер.
Чlулав яргъи бурма чlарар,
Аквазва ви, диде Сувар.

Рагъ хкатдалди къарагъда вун,
Квар кlулаваз аквада вун.
Гьич садрани жедач сефил,
Шад ракъинив къугъваз гуьгьуьл.

Авач хуьре дидедиз тай,
Абурдизни я ам чlагай.
Кlуьгьуь мецел рахаз чидай,
Инсан жери туш дидедлай.

Гьич садрани диде Сувар
Яргъа тахьуй чи кlваливай
Дидед чинал ракъинин нурар
Хьуй къалурдай адан гьунар.

 ХЪСАНВАЛ  КВАХЬДАЧ
Алахъ ая, ийиз гьуьрмет-
Хъсанвал квахьдач.
Вазни гуда багьа кьисмет-
Хъсанвал квахьдач.

Дуст хьайила, гъил яргъи я
Дуьньядин къене.
Са куьнихъни жедач магьрум
Уьмуьрдин рекье.

Дяведин йисарин дарвал,
туькьуьлвал, мишекъатвал не-
инки чIехибуру, гьакI чна,
аялрини гьисс ийизвай. Хуь-
ряй гур мел-мехъерин дал-
дамдин  ван къвезмачир. Вири
шад межлисрихъ, гуьгьуьлар
хкаждай манийрихъ, туьнт
кьуьлерихъ цIигел
хьанвайтIани, хуьруьнвийри
межлисар къурмишзамачир,
абурун мецел шад манияр
къвезмачир. Хуьре амай
чIехибур, асул гьисабдай ди-
шегьлияр, лал кьена элкъвез-
вай кIепIерзанриз ухшар тир.
Экуьнахъ ракъинилай фад
къарагъзавай, малар нехирдал
тухузвай, тадиз цIай хъувуна
аватIа нек чимна, чай ргана,
са тике фу тIуьна-туьтIуьна,
данаяр векьиз акъудун, верч-
цицIибдиз, салаз килигун
кIвале амукьзавай, гьеле ми-
сик кумай гъвечIи аялрал тап-
шурмишна, колхоздин кеспи-
дал еримишзавай. Та хурушум
жедалди, нехирар хкведалди.
Гзаф вахтара нехирдай хтай
малар ацадай кас авачиз гьа-
рай ацалтна куьчедал ала-
мукьзавай.

Гьа икI  гьар юкъуз. Худ-
да тунвай машинар хьиз. Чи-
нар атIугъна. Сив рахан тий-
из. Юкь кукур жедалди, аман-
дай аватдалди ялиз. Амма
гьикьван залан тиртIани,
амандай аватзавайтIани, сада-
ни наразивал винелди акъуд-
завачир, шикаятдин ван къве-
дачир. Гъалиб хьана
кIанзаватIа, ялни авуна
кIанзавай.

Арабадин хиве ацукьна
гамишар бажармишиз, кьуь-
куьнал алаз цуьл хкажиз, дер-
гесдалди векь ягъиз, харман-
дилай техилдай ацIай шеше-

АЯЛВИЛИН  СЕРГЬЯТДИЛАЙ  КАМ
лар ялиз алакьдай гадайри кол-
хозда чIехибурухъ галаз сад
хьиз кIвалахзавай. Абурун таяр
рушари саларани багълара
зегьмет чIугвазвай. Са чал тир
гьеле  колхоздин кIвалахар их-
тибар тийизвайди.

Са юкъуз вири дегиш хьа-
на. Чунни герек атана. Куьчей-
ра пичIи руг цава твазвайбур
школадин гьаятдиз кIватIна.
Анал школадин директор, кол-
хоздин председатель ва таниш
тушир са халу дяведикай, дар-
виликай, гъалибвал патал
чIугвазвай зегьметдикай яргъ-
алди рахана. Амма чун гъавур-
да акьурди са кар хьана: гве-
нар гуьдайла  никIериз кьилер
гзаф кIвахьнава. Абур садни
пуч тавуна кIватIна хармандал
хкана кIанзава. И кIвалах ча-
лай, аялрилай гъейри ийидай
маса кас авач. Им чи тIем
агакьдай кар я.

Гьа инал чун са чипIинин
чIехи хьанай. Бес гьикIа! Чун,
чи зегьмет герек хьанва. Чун
галачиз чIехибурувай колхоз-
дин кIвалахар бажармишиз
жезвач, фронт фалди таъмина-
риз алакьзавач…

Пакадин юкъуз гъетер цава
амаз куьчейриз акъатай аялрин
гьарай – эвердин ванери хуьр
ахварай авудна. Чун къуьне
фуни шешелар  авай чантаяр
аваз хуьруьн патав гвай никIиз
рекье гьатна. Иниз кIватI хьан-
вай аялрин кьадар цицIерин
кьушундилай гъвечIиди ту-
шир. Чаз гьикьван кьарай
авачиртIани, бригадир къве-
далди никIиз гьахьун жуьрэт-
завачир.

Са арадилай бригадирни
атана акъатна. Ада сифте ча-
кай са тIимил зарафатар аву-
на. Ахпа чун магьле-магьле

звенориз пайна ва гъавурда
туна: «Ник екеди я. КIвалах
бес кьадар ава. КIвахьнавай
кьилерни тIимил авач. Куьн
жергеда  акъвазна никIиз гьа-
хьа. Гьарда вичел гьалтай
кьилер кIватIа. Тади къачу-
мир, гьа са никIе кьведра
къекъведайвал ийимир. Ше-
шелар кIвач илисиз ацIура.
Нисинин чими чIавуз ял ягъа.
Нянихъ кьилер авай шешелар
хутахиз арабаяр къведа. Абур
хармандал алцумда. Гьардаз
вичи гьикI кIвалахнатIа чир
жеда».

И юкъуз вирида гьевес-
далди кIвалахна. Нисинихъ
шагьвар галай чIехи къавах-
дик чантайра авай-авачир
санал вегьена шад межлис
къурмишна.  Гьикьван
тIямлуди хьанай а нисинин
тIуьн.

Бригадирди лагьайвал,
нянихъ арабаяр атана. Къуь-
луьн кьилер авай шешелрай
ацIурай пуд арабани векьин
чIехи кIунтIар хьиз акваз-
вай.

Чкадал агакьайла чи та-
риф хармандал
кIвалахзавайбуруни авуна.
Мумкин я, чна икьван кьилер
кIватIда лагьана абуру фи-
кирначир жеди. Инал брига-
дирни хтана. Чна кIватIай
кьилерикай пака кьилди юг
гатадайди ва хкатай къуьлуьн
кьадар кьилди кхьидайди чаз
лагьана.

ЧIехибурун тарифри гуь-
гьуьлар хкажай чун рикIе
пака  мадни хъсандиз
кIвалах авунин къаст аваз
кIвалериз рекье гьат хъуву-
на. Къе чна аялвилин сергь-
ятдилай кам ягъайди
рикIивай  гьисс авуна.

Фикрет ГЬАЖИЕВ

ХАБАРРИН  КИМ
 АГАЛКЬУН  ТИКРАРНА

ДАГЪУСТАНДИН кьуьлер-
дайбуру чеб дуьньяда вири-
далай хъсанбур тирди тести-
кьарна.  «Дагъвияр» т Iвар
алай ансамблди Сочи шегь-
ерда кьиле фейи кьуьлердай-
бурун международный кьве
фестивалдани гъалибвал
къазанмишна.

РикIер шадвилин гьиссе-
рив ацIанвай, сивел гъалиб-
вилин хъвер алаз хтай гада-

яр ва рушар Махачкъалада
шад гьалара кьабулна.

Медал ар ва ку бокар
гваз  хтай гъалибчийри вок-
залдин перрондал лезгин-
ка кьуьл авуна. Фестивал-
дин иштиракчийри къейд
авурвал; -Чун Сочидиз ан-
жах гъалибвилерин гуьгъ-
уьниз фенвайди тир. Анжах
дурумлу зегьметдин нети-
жада чалай гъалибвал къа-
занмишиз алакьна.

     ЦIИЙИ
ГЬУЬНДУЬР

МАХАЧКЪАЛАДАЙ тир
школьник Магьамед Ка-
гиров ментальный
арифметикадай дуьнь-
ядин чемпион хьана.
Международный акъажу-
нар ментальный ариф-
метикадай 22-23 июн-
диз Анталия шегьерда
кьиле фена. Акъажун-
ра I6 гьукуматдай 600
аялди иштиракна.

Иштиракчийрин ара-
да авай чи дагъустанви
Магьамед Къагьиров и
акъажунрай гъалибчи
яз экъечIна. Ам су-
пер чемпион титулдиз
лайихлу хьана.
ГьакIни ам кьве се-
ферда дуьньядин, Рос-
сиядин чемпион ва Ке-
ферпатан Къавкъаздин
чемпионни хьана.

Къейд ийин, вичин
дуьньядин чемпион ла-
гьай сифте титул ала-
тай йисан декабрдин
вацра Малайзияда кьи-
ле фейи турнирда I2
йисан яшда аваз къа-
занмишнай. Гьа вах-
тундани ада 80 гьу-
куматдай иштиракай I5
иштиракчи кьулухъ
туна гъалибвал къачу-
най.

           САГЪЛАМВАЛ  ФИКИРДА  АВАЗ

И ЙИКЪАРА Дагъустандиз
Россиядин здравоохранение-
дин министрдин заместитель
Олег Салагай мугьман хьана.
КIвалахдин рекьяй атанвай
мугьманди хабар гайивал, ре-
гионда общественный сагъ-
ламвилин цIийи Центр ачухда.

ГьакIни федеральный къул-

лугъчи, медицинадин про-
филактикадин центрдин ва
«Здоровье»  центрдин
кIвалахдихъ галаз таниш
хьана.

ЦIийи центр 202I- йисуз
винидихъ рахай центрай-
рин базадал ачухун план-
дик ква.

20I9- ЙИСАН ругуд вац-
ра ГИБДД-дин отделение-
дин хсуси составди рай-
ондин ОВД-дин маса къул-
лугърихъ галаз санал ре-
кьера хатасузвал таъми-
нарунихъ, авай кимивилер
арадай акъудунихъ, вилик
пад кьадай серенжемрин
план тамамарунихъ рекье
тунвай кIвалах кьиле тух-
вана.

ОГИБДД-дин хсуси со-
ставдин кьилин фикир ре-
кьера жезвай чIуру гье-
рекатрин вилик пад  кьу-
нал   желбна. Гьа са
вахтунда рекьера авто-
аварияр хьунал гъизвай
рулдихъ ички ишлемишна
ацукьунихъ, вилик галай
улакьдилай алудунин
къайдаяр чIурунихъ, гье-
рекат авунин ериш кьа-
дардилай гзаф йигинару-
нихъ галаз женг иллаки
къати авуна.

Отделениедин къуллугъ-
чийри кьиле тухвай тадиз
вилик пад кьадай «Пиян во-
дитель», «Дикъет –
аялар!», «Автобус»,
«Яракь», «Йигинвал», «То-
нировка», «Алудун» ва гзаф
маса серенжемра активви-
лелди иштиракна. Отделе-
ниедин къуллугъчийри рес-
публикадин территориядал
кьиле физвай  операций-
рани вири жавабдарвал
гьисс авуна иштиракна.

Йисан сифтедилай ГИБДД-
дин отделениеди рекьерин
гьерекатдал гуьзчивал ту-
хунин кIвалах са кьадар
активламишна. И кар ил-
лаки рекьера лап векъи
тахсиркарвилерин вилик
пад кьунин кардиз талукь
я. Идалайни гъейри вичи-
кай рахун физвай девирда

ГИБДД-дин отделениеди кри-
миналдин, терроризмдин ва
диндин экстремизмдин вилик
пад кьадай серенжемрани ак-
тиввилелди иштиракна.

ГИБДД-дин отделениеди
куьчейринни рекьерин сеть
хъсанарунин рекьяйни тай-
ин тир кIвалах тухвана.
20I9- йисан ругуд вацра ре-
кьерин ва коммунальный май-

ишатрин руководителрихъ 26
предписание агакьарна. Амма
и рекьяй кIвалах активла-
мишун герек тирдини къейд-
на кlанда.

Рекьерин гьерекатдин ха-
тасузвал таъминарунин му-
раддалди массовый информа-
циядин такьатрикайни мен-
фят къачузва.  Школайра ва
аялрин бахчайра 34 суьгь-
бет тухвана. Вичикай рахун
физвай девирда райондин ре-
кьера ва хуьрера 4 авто-
авария регистрация авуна.
И дуьшуьшрикди са кас кье-
на ва 7 касдал хирер хьа-
на. Эгер гекъигайтIа, им
шазанан гьа и вахтунилай
тIимил я. Месела, рекьера
хьайи 7 авариядикди 1 кас
кьенай ва 8 касдал хирер
хьанай. Рекьерин гьерекат-
дин къайдаяр чIурунин ви-
лик пад кьун патал ДПС-дин

инспекторри рекьерин тай-
инарнавай участокра ре-
кьерин гьерекатдал гуьз-
чивал хкажнава. Рекьера
чIуру дуьшуьшар арадал
атунин кьилин себебар гье-
рекатдин йигинвал кьадар-
дилай гзаф артухарун,
вилик галайдалай алуду-
нин къайдаяр чIурун, ре-
кьера авайбуру ПДД- дин

истемишунрал амал авунал
бес кьадар гуьзчивал ту-
хун тавун я.

Гьелбетда, кIвачи-
кIвачи къекъвезвайбурун
хатасузвал таъминаруниз,
куьчеяр ва рекьер авадан-
ламишуниз, иллаки аялар
школайриз ва бахчайриз
физвай чкаяр къайдадиз
гъуниз рикIивай фикир гана
кIанзава.

Рекьера аварияр хьу-
никай рахадайла и кар
транспортдин такьатрин
гьерекат къалин хьан-
вайдини, рекьерни хъсан
гьалда авачирди ва ихь-
тин маса кимивилерилай-
ни гзаф аслу тирди ла-
гьана кIанда.

       Ж. АГЬМЕДОВ,
ГИБДД-дин отделениедин

начальник, полициядин майор.

КЪАЙДА  ХУЬНИН  КЪАРАВУЛДА

Преимущества получения Госуслуг
            в электронном виде
НА СЕГОДНЯШНИЙ  день

большая часть населе-
ния предпочитает
пользоваться получени-
ем услуг в обычном фор-
мате, то есть, посе-
щая учреждения лично,
собирая множество до-
кументов на бумажном
носителе. Таким обра-
зом, тратиться значи-
тельное время на за-
полнение документов,
посещение различных
ведомств. Получение
госуслуг в электрон-
ном виде снимает все
эти проблемы. Для этих
целей создан единый
портал государственных
муниципальных услуг
«Госуслуги». Основны-
ми преимуществами  ис-
пользования портала
являются:

-простота и удобство
получения услуги- нет
необходимости посещать
учреждения и органи-
зации лично, а также
выходить из дома или
покидать рабочее мес-
то;

-быстрота получения
услуг- получение ре-
зультата за меньшее
время;

-сокращение количе-
ства требуемых для по-
лучения услуги доку-
ментов;

-возможность отсле-
живать статус подан-
ных запросов- инфор-
мирование граждан на
каждом этапе;

На сегодняшний день,
Отделом МВД России по

Магарамкентскому райо-
ну предоставляются сле-
дующие виды государ-
ственных услуг:

-выдача, замена пас-
порта гражданина РФ,
удостоверяющего лич-
ность гражданина РФ на
территории РФ;

-регистрационной учет
граждан РФ по месту жи-
тельства и по месту пре-
бывания в пределах РФ;

-предоставление ад-
ресно-справочной инфор-
мации.

Воспользоваться госу-
дарственной услугой мо-
гут только граждане про-
шедшие процедуру иден-
тификации. Одним из во-
стребованных сервисов –
является оформление
паспорта гражданина РФ.
На сайте он представ-
лен в виде нескольких
услуг, отличающихся
причиной получения пас-
порта. Первым шагом яв-
ляется авторизация.
Кликнув по ссылке «Лич-
ный кабинет» на глав-
ной странице сайта го-
суслуг откроется окно
для входа. После входа
на сайт с помощью паро-
ля выбранного при ре-
гистрации. Вторым шагом
является поиск услуги.
Третьим шагом является
заполнение заявления.
Пользователю нужно за-
полнить все обязатель-
ные поля электронного
заявления.  На заклю-
чительном этапе потре-
буется выбрать подраз-
деление МВД, в котором

подаются документы.
После указания удобно-
го адреса, сайт пред-
ложит клиенту запи-
саться на прием.
Пользователю нужно оп-
ределить время, в ко-
торое он посетит ве-
домство. Следующим ша-
гом является оплата
государственной пошли-
ны. Следуя подсказкам
сайта в сообщении,
можно перечислить
деньги с карты, элек-
тронного кошелька или
счета телефона. При
этом заявителю предо-
ставляется льгота на
оплату госпошлины.

Размер скидки -30%.
Следующим шагом явля-
ется личный визит. В
выбранное время необ-
ходимо подойти в миг-
рационный отдел с ори-
гиналами документов,
указанных в заявке и
фотографиями. Второй
визит нужно совершить,
когда будет готов до-
кумент. Соответствую-
щее уведомление по-
явится в личном каби-
нете.

Сделать паспорт че-
рез «Госуслуги» просто
и легко. Для этого не
нужно обладать специ-
альными знаниями или
навыками программиста.
Заполнение заявки за-
нимает не больше 15
минут. Затем нужно по-
сетить миграционный
орган, показать ориги-
налы бумаг и получить
документ.



          29- июнь, 2019- йис.
 сес

  Редакциядин адрес:
368780.  РД,  Магьарамд-
хуьруьн    район,   Магьа-
рамдхуьр, Ленинан куьче.

Телефонар:  редактор- 25-1-37,  жавабдар   секретарь - 25-1-39,
                         бухгалтер-25-9-69.

Газет ООО «Самур» типографияда гьазурна
ва гьана  чапна. Типографиядин  ва
издателдин адрес:  368780. РД,
Магьарамдхуьруьн район, Магьарамдхуьр,
Ленинан куьче.               Лезги чlал.
Индекс  63340. Тираж  1400
Заказ № 26

Чапун патал къул чlугуна- 15.00.

6+

Чап ийиз вахкудай вахт - 16.00.Газет гьафтеда  садра
акъатзава.

 Учредитель:  Администрация  муниципального  района  «Магарамкентский район».

 Адрес: 368780. РД, Магьарамдхуьруьн район, Магьарамдхуьр, Гагаринан куьче, 2.

Газета «Самурдин сес» (Голос Самура)
зарегистрирована Региональным
управлением Комитета РФ по печати в РД.

       Кьилин  редактор
      А.А. ИСМАИЛОВ.

Газетдин регистрациядин нумра- Д 0174

Магьарамдхуьруьн
райондин  «село Азадог-
лы» СП-дин кьилин эл-
къвей печать квахьуниз
килигна  къуватда
амачирди яз гьисабин.

Магьарамдхуьруьн нянин
школа акьалтlарайдан гьакъин-
дай  2002- йисуз Загьиров Яра-
мираз гайи Б- 2461847- нумра-
дин аттестат квахьуниз килигна
къуватда амачирди яз гьиса-
бин.

Цlелегуьнрин СОШ-дин коллективди
Магьмудинова Надирадиз, адан хизандиз
ва вири мукьва-кьилийриз буба

            Мирзоев  Азизуллагь
кечмиш  хьунихъ галаз алакъалу яз,  де-
риндай хажалат чlугуналди, башсагълугъ-
вал гузва.

                        СОБРАНИЕ   ДЕПУТАТОВ
МУНИЦИПАЛЬНОГО  ОБРАЗОВАНИЯ СЕЛЬСКОГО
    ПОСЕЛЕНИЯ « СЕЛЬСОВЕТ    КИРКИНСКИЙ»
   МАГАРАМКЕНТСКОГО  РАЙОНА  РЕСПУБЛИКИ
                                      ДАГЕСТАН
С. Кирка- Магарамкентский   Район, Республика  Дагестан

                                    РЕШЕНИЕ
 О  назначении  дополнительных  выборов  депутатов  Со-

брания депутатов  муниципального  образования  СП  «сельсо-
вет  Киркинский»

   В  соответствии  с  пунк-
тами  3,6,7  статьи  10,  пункта-
ми  8,9 статьи  71  Федераль-
ного закона  от 12  июня 2002
года № 67-ФЗ «Об  основных
гарантиях  избирательных
прав  и  права  на  участие  в
референдуме  граждан  Рос-
сийской Федерации», п.2 час-
ти  1  статьи 29  Устава  МО СП
«сельсовет Киркинский»  Со-
брание   депутатов  МО СП
«сельсовет Киркинский» РЕ-
ШИЛО:

 1. Назначить  дополнитель-
ные  выборы депутатов Собра-
ние   депутатов  МО СП  « сель-
совет Киркинский»  Магарам-
кентского   района  Республи-
ки  Дагестан  четвертого  со-
зыва  8  сентябрь  2019  года.

2. Копию  настоящего  ре-
шения  направить  в  Избира-
тельную  комиссию  Республи-
ки Дагестан  и Территориаль-

ную  избирательную  комис-
сию  Магарамкентского  райо-
на  Республики Дагестан.

3. Настоящее  решение
подлежит  официальному
опубликованию  в газете «Са-
мурдин сес» , не  позднее, чем
через  пять  дней  со  дня  его
принятия  и  размещению  на
официальном сайте  муници-
пального  района «Магарам-
кентский  район».

4. Настоящее   решение
вступает  в  силу  со  дня  его
официального  опубликова-
ния.

 5. Контроль  за   исполне-
нием  настоящего  решения
возложить  на  главу  муници-
пального  образования  СП
«сельсовет Киркинский».

                    М. АХМЕДОВ,
   Глава   муниципального

образования СП «сельсовет
Киркинский»

ХъуьтIуьн   цIиг  я,
                           аяз  къецел,
Зунжурда  кицI-къайи чилел,
Чими  кIваляй  экъечIна  кац,
«Мя-ув»  ийиз  юзурна  пац.

Хъуткьунарна  кицIи кацел,
«Амп-амп»  ийиз  кацин пелел,
Зунжур куьруьз  агакьзавач,
Суфат  кIасиз  алакьзавач:

-Зун  къаял,вун  чими кIвале!-
Къизмиш я кицI вичин  хъеле,-
-Квелди залай вун я артух?!
Види хелвет  тIуьн я къатух!

-Я ахмакь, кицI, туна  гьарай,
Вуч кIанзава  зун- кацивай,
Вун зунжурда  турди  зун  туш,
Пехил  жемир  зун  батIул
                                          туш.

              Несигьат:
Сабурлу  жен, ша  чIалахъ  яхъ,
Сад  ахлакь  я садни  ахмакь,
Эсилдай  чеб  терс  къурулуш,
Дуьз  меслятар  жедайди
                                          туш.

        Нурудин  НАСРУЛЛАЕВ.

  КИЦIНИ КАЦ
           (Нагъил)


